MINUTI 

KAMRA TAD-DEPUTATI

L-GĦAXAR PARLAMENT

KUMITAT  PERMANENTI DWAR L-AFFARIJIET BARRANIN U EWROPEJ
LAQGĦA NRU. 31
It-Tlieta 22 ta’ Frar, 2005 

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fis-7.05 p.m.

L-Onor Jason Azzopardi, President tal-Kumitat, ippresieda.

PREŻENTI:   L-Onor Michael Asciak, l-Onor Leo Brincat, l-Onor Jose’ Herrera u l-Onor George Vella.
SOSTITUTI: L-Onor Frederick Azzopardi u l-Onor Michael Gonzi.
ASSENTI: Il-Ministru għall-Affarijiet Barranin, l-Onor Evarist Bartolo, l-Onor Mario de Marco u l-Onor Clyde Puli.
MINUTI

Il-Minuti tal-Laqgħa numru 30 li saret fis-16 ta’ Frar, 2005 kienu konfermati.

Il-President tal-Kumitat informa lill-kumitat li fl-1 ta’ Frar 2005 huwa kien bagħat ittra lill-iSpeaker dwar rappreżentant tal-Parlament Malti fil-Parlament Ewropew.

Il-President tal-Kumitat informa wkoll lill-kumitat li hu kien rċieva pubblikazzjoni mibgħuta lill-iSpeaker dwar il-laqgħa tal-5+5 Speakers' Conference li saret f'Pariġi fis-7 u t-8 ta' Diċembru 2004 u pprezenta lill-kumitat:
Dokument 91
Rapport tat-tieni laqgħa tal-Presidenti tal-Parlamenti ta’ Pajjiżi Membri fid-Djalogu Ewro-Mediterranju (“5 + 5”) li saret f’Pariġi fis-7 u t-8 ta’ Diċembru 2004.
Preżentazzjoni mill-Ministru għall-Kompetittivita’ u Komunikazzjoni dwar laqgħa tal-Kunsill tal-Ministri Competitiveness (internal market, industry and research)

L-Onor Ċensu Galea, Ministru għall-Kompetittivita’ u Komunikazzjoni, għamel preżentazzjoni lill-kumitat dwar laqgħa tal-Kunsill tal-Ministri fuq Competitiveness (Internal Market, Industry and Research) li saret fi Brussell fil-25 u s-26 ta' Novembru 2004.
Wara kien hemm diskussjoni.
Preżentazzjoni minn Membri Parlamentari dwar IL-PARTEĊIPAZZJONI TAGĦHOM F’laqgħat internazzjonali
-   Kumitati ta’ l-Assemblea Parlamentari Ewro-Mediterranja

L-Onor Michael Asciak għamel preżentazzjoni dwar laqgħa tal-Committee on Economic and Financial Issues, Social Affairs and Education fi ħdan l-Assemblea Parlamentari Ewro-Mediterranja li saret f'Amman, il-Ġordan fl-14 u l-15 ta' Frar 2005.  Huwa ppreżenta lill-kumitat:
Dokument 92
Dokumenti relatati mal-laqgħa tal-Committee on Economic and Financial Issues, Social Affairs and Education fi ħdan l-Assemblea Ewro-Mediterranja, li saret f’Amman, il-Ġordan fl-14 u 15 ta’ Frar 2005.

L-Onor George Vella għamel preżentazzjoni dwar it-tieni laqgħa tal-Committee on Political Affairs, Security and Human Rights fi ħdan l-Assemblea Parlamentari Ewro-Mediterranja li saret fil-Parlament Ewropew, fi Brussell fil-25 ta' Jannar 2005.  Huwa ppreżenta lill-kumitat:
Dokument 93
Rapport fuq il-laqgħa tal-Committee on Political Affairs, Security and Human Rights fi ħdan l-Assemblea Parlamentari Ewro-Mediterranja li saret fi Brussell fil-25 ta’ Jannar 2005.
-   Cultural Year in Berlin: Debate on the vision of Europe
L-Onor Justyne Caruana għamlet preżentazzjoni dwar il-laqgħa li attendiet, Cultural Year in Berlin: Debate on the Vision of Europe, li saret f’Berlin, il-Ġermanja, fis-27 u t-28 ta’ Jannar 2005.
L-Onor Caruana semmiet ukoll aċċident li kellha fl-ajruport ta' Frankfurt  il-Ġermanja dwar nuqqas ta’ entry stamp fil-passaport tagħha.  Il-President tal-kumitat informaha li kien se jikteb lill-Ambaxxatur Ġermaniż f'Malta biex jinformah dwar il-każ. 
-    Raba’ Laqgħa tal-Konferenza Interparlamentari dwar Sigurta’ u Kooperazzjoni fil-Mediterran (CSCM)

L-Onor Michael Gonzi u l-Onor George Vella taw preżentazzjoni fuq ir-Raba’ Konferenza Interparlamentari dwar Sigurta’ u Kooperazzjoni fil-Mediterran li saret f'Ateni, il-Greċja fi Frar 2005.
Fit-8.15 p.m. il-Kumitat aġġorna għal nhar il-Ġimgħa 25 ta’ Frar 2005 fl-12.00 pm

